
ໃນອົງການແມ່ນ້ຳຂອງສາກົນ, ການປະສົບຜົນສຳເລັດ ໃນການເຮັດ
ໃຫ້ເກີດຄວາມສົມດຸນ ລະຫວ່າງ ແນວທາງ ດ້ານເສດຖະກິດ, ສັງຄົມ 
ແລະ ສິ່ງແວດລ້ອມ ຂອງການພັດທະນາ ໄດ້ຖືກຖືວ່າເປັນບັນຫາ
ທີ່ມີຄວາມສຳຄັນ ຫລາຍຂື້ນ. ເປົ້າຫມາຍດັ່ງກ່າວມາຂ້າງເທິງນັ້ນ ໄດ້ຖືກ
ກໍາຫນົດ ໃຫ້ເປັນຫນຶ່ງໃນບັນດາເປົ້າຫມາຍຍຸດທະສາດທີ່ປະກອບ
ເປັນພື້ນຖານອັນສຳຄັນ ໃນວິໃສທັດຂອງອົງການແມ່ນ້ຳຂອງເພື່ອໃຫ້
ກາຍເປັນອ່າງແມ່ນ້ຳຂອງ ທີ່ມີ ເສດຖະກິດທີ່ອຸດົມຮັ່ງມີ, ມີຄວາມເປັນທຳ
ໃນສັງຄົມ ແລະ ມີສິ່ງແວດລ້ອມທີ່ດີ, ການເອົາໃຈໃສ່ທາງດ້ານສັງຄົມ 
ໄດ້ເກີດຂື້ນ ແລະ ກາຍເປັນປັດໃຈສຳຄັນໃນການບັນລຸເປົ້າຫມາຍ
ຂອງການວາງແຜນ ແລະ ການພັດທະນາຊັບພະຍາກອນທຳມະຊາດ.
ໃນທ່າມກາງປັດໃຈທີ່ສຳຄັນຕ່າງໆເຫລົ່ານັ້ນ, ບົດບາດ ຍິງ-ຊາຍ 
ກໍ່ໄດ້ກາຍເປັນປະເດັນທີ່ສຳຄັນອັນຫນຶ່ງ. ສໍາຫລັບບັນດາປະເທດພາຄີ 
ສະມາຊິກ ຂອງອົງການແມ່ນໍ້າຂອງ, ບັນຫາ ບົດບາດ ຍິງ-ຊາຍ ກໍ່ແມ່ນ
ບູລິມະສິດລະດັບຊາດອັນຫນຶ່ງເພື່ອເຮັດໃຫ້ເກີດຄວາມສະເຫມີພາບ
ໃນຜົນປະໂຫຍດ ດ້ານ ເສດຖະກິດ ແລະ ສັງຄົມຂອງການພັດທະນາ.
ປະເດັນເລື້ອງ ບົດບາດ ຍິງ-ຊາຍ ໄດ້ຮັບການເນັ້ນຫນັກໃນຖານະ
ຕົວແປທີ່ສຳຄັນ ທາງດ້ານເສດຖະກິດ-ສັງຄົມທີ່ມີຄວາມຈຳເປັນຕ້ອງ
ໄດ້ຮັບການເອົາໃຈໃສ່ ໃນທຸກໆ ຂະບວນການ ຂອງການພັດທະນາ
ແຜນງານ ຂອງອົງການແມ່ນ້ຳຂອງ.  

ດ້ວຍເຫດນີ້, ຍຸດທະສາດ ແລະ ນະໂຍບາຍ ກ່ຽວກັບ ບົດບາດ ຍິງ-ຊາຍ 
ຂອງອົງການແມ່ນ້ຳຂອງ ຈຶ່ງໄດ້ຖືກ ສ້າງຂື້ນ ແລະໄດ້ຮັບການຮັບຮອງ 
ຈາກລັດຖະບານຂອງບັນດາປະເທດພາຄີສະມາຊິກໂດຍຜ່ານກອງປະຊຸມ
ສະພາມົນຕີ ຂອງຄະນະກຳມາທິການແມ່ນ້ຳຂອງສາກົນ ໃນປີ 1998 
ແລະ ປີ 2000 ຕາມລຳດັບ.   

ນະໂຍບາຍ ແລະ ຍຸດທະສາດ 
ກ່ຽວກັບ ບົດບາດ ຍິງ-ຊາຍ

ການຄຸ້ມຄອງ ຊັບພະຍາກອນນ້ຳ ແບບປະສົມປະສານ
ທີ່ປະສົບຜົນສໍາເລັດນັ້ນ, ມັນຮຽກຮ້ອງໃຫ້ມີວິທີການ
ແບບເຊື່ອມໂຍງ ແລະ ປະສົມປະສານບັນດາຂະແໜງ
ການຕ່າງໆ ເຂົ້າໃນວຽກງານການວາງແຜນ, 
ການພັດທະນາ, ການນຳໃຊ້ ແລະ ການປົກປັກຮັກສາ 
ຊັບພະຍາກອນນ້ຳ.  ວິທີການແບບປະສົມປະສານ 
ດັ່ງກ່າວ, ມີລັກສະນະການເຊື່ອມໂຍງດ້ານ ສະຖາບັນ,
ການຄຸ້ມຄອງ, ສັງຄົມ, ບົດບາດ ຍິງ-ຊາຍ ແລະ 
ເສດຖະກິດເຂົ້າກັບການວິເຄາະ ແລະ ແກ້ໄຂບັນຫາດ້ານ
ເຕັກນິກວິຊາການ, ການໃຫ້ໂອກາດສຳຫຼັບການພັດທະນາ 
ທີ່ຕອບສະໜອງຕໍ່ຄວາມຕ້ອງການຕ່າງໆຂອງໝົດທຸກຄົນ,
ທັງຍິງ  ແລະ ຊາຍ, ບົນພື້ນຖານຄວາມສະເໝີພາບ.

ຕາມການເຫັນດີ ຂອງບັນດາປະເທດພາຄີສະມາຊິກທັງສີ່
ໃນນະໂຍບາຍ ບົດບາດ ຍິງ-ຊາຍ, ຈຸດປະສົງ ເປົ້າຫມາຍ
ຂອງນະໂຍບາຍນີ້ແມ່ນເພື່ອກຳຫນົດວິທີທາງຫລັກໆ 
ຂອງຄະນະກຳມາທິການ ແມ່ນ້ຳຂອງສາກົນ ເພື່ອແກ້ໄຂ
ບັນຫາ ບົດບາດ ຍິງ-ຊາຍ ໃນການພັດທະນານ້ຳ ແລະ 
ຊັບພະຍາກອນ ທີ່ກ່ຽວຂ້ອງ ໃນພາກພື້ນອ່າງແມ່ນ້ຳຂອງ
ຕອນລຸ່ມ.   

ເຫດຜົນ ແລະ ບ່ອນ ອີງ

ນະໂຍບາຍ ບົດບາດ ຍິງ-ຊາຍ ຂອງ
ຄະນະກຳມາທິການ ແມ່ນ້ຳຂອງສາກົນ



ຂອບ ເຂດ ຂອງ ນະ ໂຍບ າຍ
ຈຸດເນັ້ນຫນັກ ຂອງຄະນະກຳມາທິການ 
ແມ່ນ້ຳຂອງສາກົນ ແມ່ນກ່ຽວກັບ “ບົດບາດ
ຍິງ-ຊາຍ”  ຫລາຍກ່ວາກ່ຽວກັບ “ແມ່ຍິງ”. 
ບົດບາດ ຍິງ-ຊາຍ ແມ່ນອິງໃສ່ບົດບາດ, 
ຄວາມຮັບຜິດຊອບ, ຄວາມຕ້ອງການ, 
ຜົນປະໂຫຍດ, ແລະ ຄວາມອາດສາມາດ 
ຂອງທັງສອງເພດ, ຍິງ ແລະ ຊາຍ. ສິ່ງເຫລົ່ານີ້, 
ໄດ້ຮັບອິດທິພົນມາຈາກປັດໃຈທາງດ້ານສັງຄົມ
ແລະ ວັດທະນະທຳ. ເພາະສະນັ້ນ, ຄຳວ່າ
“ບົດບາດ ຍິງ-ຊາຍ” ຈຶ່ງບໍ່ແມ່ນ ຄວາມໝາຍ
ດຽວກັນກ່ຽວກັບຄຳວ່າ “ເພດ ຍິງ-ຊາຍ” 
ຊຶ່ງອິງໃສ່ ຄວາມແຕກຕ່າງທາງດ້ານຊີວະສາດ
ຢ່າງສະເພາະເຈາະຈົງຂອງເພດຍິງ ແລະ ຊາຍ.

ອິງໃສ່ເງື່ອນໄຂຂອງພູມິພາກແມ່ນ້ຳຂອງ,
ການຮ່ວມມືພາຍໄຕ້ຂອບເຂດ ຂອງຄະນະ
ກໍາມາທິການ ແມ່ນ້ຳຂອງສາກົນ ແມ່ນແນ
ໃສ່ການໄດ້ຮັບຜົນສູງສຸດ ໃນການພັດທະນາ
ແບບປະສົມປະສານ ກ່ຽວກັບນ້ຳ ແລະ ຊັບພະ
ຍາກອນທີ່ກ່ຽວຂ້ອງຕ່າງໆຢູ່ໃນພາກພື້ນອ່າງ
ແມ່ນ້ຳຂອງຕອນລຸ່ມ, ໂດຍວິທີທາງແບບຍືນຍົງ 
ແລະ ເພື່ອປັບປຸງຄຸນນະພາບຊີວິດຂອງປະ
ຊາຊົນຂອງບັນດາປະເທດພາຄີສະມາຊິກ. 
ທໍາມະດາ, ຜູ້ຊາຍ ແລະ ແມ່ຍິງ ມີການສະແດງ

ອອກໃນບົດບາດທີ່ແຕກຕ່າງກັນ ໃນການ
ພັດທະນາ, ແລະ ດ້ວຍເຫດນີ້ ພວກເຂົາເຈົ້າ 
ຈຶ່ງມີຄວາມຕ້ອງການ, ຜົນປະໂຫຍດ, 
ການເຂົ້າເຖິງ ແລະ ການຄຸ້ມຄອງ 
ຊັບພະຍາກອນ ທີ່ແຕກຕ່າງກັນ.
ທັດສະນະຄະຕິ ກ່ຽວກັບບົດບາດ ຍິງ-ຊາຍ
ແມ່ນຮຽກຮ້ອງ ເພື່ອໃຫ້ມີການຮັບປະກັນວ່າ:
ຄວາມຕ້ອງການສະເພາະຂອງແມ່ຍິງ ແລະ
ຜູ້ຊາຍ, ຄວາມອ່ອນແອ ແລະ ຄວາມສາມາດ 
ໄດ້ຮັບຮູ້ ຂອງພວກເຂົາ ແມ່ນໄດ້ຖືກກໍາຫນົດ
ແລະ ແກ້ໄຂຢ່າງແທດເໝາະ.

ເປົ້າໝາຍ 
ເປົ້າໝາຍລວມຂອງນະໂຍບາຍ ບົດບາດ 
ຍິງ-ຊາຍ ແມ່ນເພື່ອເຊື່ອມວິໃສທັດ ບົດບາດ 
ຍິງ-ຊາຍ ເຂົ້າໃນທຸກຂະບວນການໃນການ
ພັດທະນາ ຂອງຄະນະກຳມາທິການແມ່ນ້ຳ
ຂອງສາກົນ, ຮັບປະກັນໃຫ້ ທຸກໆໂຄງການ
ພັດທະນາ ຂອງຄະນະກຳມາທິການແມ່ນ້ຳ
ຂອງສາກົນ ເກີດຜົນປະໂຫຍດແກ່ແມ່ຍິງ
ແລະ ຜູ້ຊາຍ ໂດຍທົ່າທຽມກັນ, ແລະ ໂດຍ
ສອດຄ່ອງກັບຄວາມຕ້ອງການທີ່ແຕກຕ່າງ
ກັນຂອງພວກເຂົາ, ແລະ ດ້ວຍການປະກອບ
ສ່ວນ ແລະ ການມີສ່ວນຮ່ວມ ຢ່າງເທົ່າທຽມ
ກັນຂອງແມ່ຍິງ ແລະ ຜູ້ຊາຍ ໃນທຸກລະດັບ.  



ຄວາມຮັບຜິດຊອບຂອງອົງການແມ່ນໍ້າຂອງສາກົນ ໃນການເຊື່ອມ ບົດບາດ ຍິງ-ຊາຍ ເຂົ້າໃນການພັດທະນາ ຊັບພະຍາກອນນ້ຳໃນພາກພື້ນອ່າງແມ່ນ້ຳຂອງຕອນລຸ່ມ 

ແນວທາງ ແລະ ຫລັກການ

1

2

3

ຄວາມຍຸດຕິທຳ ແລະ ຄວາມສະເໝີພາບ ທາງດ້ານ ບົດບາດ ຍິງ-ຊາຍ 
ແມ່ນໄດ້ຖືກພິຈາລະນາ ໃຫ້ເປັນພາກສ່ວນທີ່ສໍາຄັນອັນຫນຶ່ງ ຂອງໝົດທຸກ
ແຜນງານ, ໂຄງການ ແລະ ກິດຈະກຳຂອງຄະນະກຳມາທິການແມ່ນ້ຳຂອງສາກົນ. 

ການບັນລຸເປົ້າໝາຍຂອງການພັດທະນາ ຢ່າງມີປະສິດທິຜົນ ແລະ ປະສິດທິພາບ
ນັ້ນ, ມັນມີ ຄວາມຕ້ອງການການຍອມຮັບວ່າ: ທຸກໆກິດຈະກໍາຂອງຄະນະກຳມາ
ທິການແມ່ນ້ຳຂອງສາກົນ ໄດ້ສົ່ງຜົນຕໍ່ແມ່ຍິງ ແລະ ຜູ້ຊາຍ ຢ່າງແຕກຕ່າງກັນ
ແລະ ເພາະສະນັ້ນ ຄວາມແຕກຕ່າງ ຂອງພວກເຂົາ ບໍ່ວ່າຈະເປັນໃນດ້ານ
ແນວຄວາມຄິດ, ຄວາມຕ້ອງການ, ຜົນປະໂຫຍດ, ບົດບາດ ແລະ ຊັບພະຍາກອນ 
ແມ່ນຄວນໄດ້ຖືກເອົາໃຈໃສ່ ພິຈາລະນາໃນທຸກໆຂັ້ນຕອນ.

ຄວາມຍຸດຕິທຳ ແລະ ຄວາມສະເໝີພາບ ທາງດ້ານ ບົດບາດ ຍິງ-ຊາຍ ມີຄຸນຄ່າ
ທີ່ສໍາຄັນທີ່ຕ້ອງ ໄດ້ເສີມສ້າງໃຫ້ມີຄວາມເຂັ້ມແຂງ ແລະ ສະທ້ອນໃຫ້ເຫັນໃນທາງ
ເລືອກຕ່າງໆ ຂອງການ ພັດທະນາ ແລະ ການຈັດຕັ້ງປະຕິບັດຕົວຈິງຂອງ
ສະຖາບັນຕ່າງໆ.  

ຍຸດທະສາດ ແລະ ກິດຈະກຳ ເພື່ອສົ່ງຜົນ
ໃຫ້ໄດ້ຮັບຜົນສຳເລັດ ຂອງນະໂຍບາຍ ບົດບາດ ຍິງ -ຊາຍ

ການອະນຸຫມັດ ຍຸດທະສາດ ບົດບາດ ຍິງ-ຊາຍ ຂອງຄະນະກໍາມະທິການແມ່ນໍ້າຂອງ
ສາກົນ ໂດຍບັນດາປະເທດພາຄີສະມາຊິກ ໃນປີ 1998 ເປັນການເພີ້ມຄວາມຮັບຜິດຊອບ 
ແລະ ພັນທະຂອງ ຄະນະກໍາມາທິການແມ່ນໍ້າຂອງສາກົນ ໃນຖານະທີ່ເປັນອົງການ
ພັດທະນາ ແລະ ຄຸ້ມຄອງບໍລິຫານຂົງເຂດ ອ່າງແມ່ນໍ້າອັນຫນຶ່ງ ແລະ ເປັນຜູ້ດໍາເນີນການ
ເຮັດໃຫ້ ນະໂຍບາຍ ບົດບາດ ຍິງ-ຊາຍ ປະສົບຜົນສໍາເລັດ.



ເພື່ອບັນລຸເປົ້າຫມາຍຂອງອົງການ, ຄະນະກໍາມາທິການແມ່ນໍ້າຂອງສາກົນ 
ຈະຕ້ອງ:

1. ຮັບປະກັນຄວາມສະເຫມີພາບ ລະຫວ່າງ ພະນັກງານ ຍິງ ແລະ 
ຊາຍ ດ້ານເງື່ອນໄຂຕ່າງໆ ໃນການ ຮັບພະນັກງານ, ການເລື່ອນຊັ້ນ, 
ການໃຫ້ສິດ, ການຝຶກອົບຮົມ ແລະ ການປະກອບອາຊີບ.

2. ສຸມທຸກກຳລັງແຮງ ເພື່ອເຮັດໃຫ້ຂໍ້ມູນຕ່າງໆ ມີການແຍກຈຳນວນ 
 ຍິງ-ຊາຍ ຢ່າງລະອຽດ ເພື່ອຕອບສະຫນອງຄວາມຕ້ອງການໃນການ
 ປະເມີນຜົນ ແລະ ວາງແຜນໂຄງການ ແລະ ເພື່ອລວມເອົາການ
 ວິເຄາະ ບົດບາດ ຍິງ- ຊາຍ ເຂົ້າໃນການວາງແຜນ, ການຈັດຕັ້ງ
 ປະຕິບັດ, ການຕິດຕາມ ແລະ ການປະເມີນຜົນໂຄງການ.

3. ເພີ້ມຄວາມຮູ້ ແລະ ຄວາມສາມາດໃຫ້ແກ່ບັນດາພະນັກງານ ແລະ 
ນັກວິຊາການຂອງກົມກອງຂະແໜງການ ທີ່ກ່ຽວຂ້ອງ ໃນການ
ເອົາໃຈໃສ່ກ່ຽວກັບຄວາມແຕກຕ່າງ ທາງດ້ານສັງຄົມລະຫວ່າງ 
ຊາຍ ແລະ ຍິງ ໃນການອອກແບບ, ການຈັດຕັ້ງປະຕິບັດ, ແລະ 
ການປະເມີນຜົນໂຄງການ.

4. ດຳເນີນການທົບທວນຢ່າງເປັນລະບົບ, ແລະ ສ້າງໃຫ້ມີຫລັກການ
 ການດຳເນີນງານຂອງສະຖາບັນ ຊື່ງເປັນສິ່ງຮັບປະກັນວ່າ ຄວາມ
 ຕ້ອງການຂອງ ເດັກຊາຍ ແລະ ເດັກຍິງ, ຊາຍ ແລະ ຍິງ, ແມ່ນໄດ້
 ຮັບການ ຕອບສະຫນອງຢ່າງເທົ່າທຽມກັນໃນການວາງແຜນ
 ກິດຈະກຳການພັດທະນາ ຕ່າງໆ ຂອງຄະນະ ກຳມາທິການ 

ແມ່ນ້ຳຂອງສາກົນ.  



ຄວາມຮັບຜິດຊອບຂອງອົງການແມ່ນໍ້າຂອງສາກົນ ໃນການເຊື່ອມ ບົດບາດ ຍິງ-ຊາຍ ເຂົ້າໃນການພັດທະນາ ຊັບພະຍາກອນນ້ຳໃນພາກພື້ນອ່າງແມ່ນ້ຳຂອງຕອນລຸ່ມ 

ຍຸດທະສາດ ບົດບາດ ຍິງ-ຊາຍ 
ຂອງຄະນະກໍາມາທິການ ແມ່ນໍ້າຂອງສາກົນ

ຍຸດທະສາດ ບົດບາດ ຍິງ-ຊາຍ ຂອງຄະນະກໍາມາທິການແມ່ນໍ້າຂອງສາກົນ 
ມີຈຸດມຸ້ງຫມາຍ ເພື່ອຈະເຊື່ອມສານ ແລະ ສົ່ງເສີມແນວຄວາມຄິດ ບົດບາດ ຍິງ-ຊາຍ 
ເຂົ້າໃນແນວທາງນະໂຍບາຍ, ແຜນການ, ແຜນງານ ແລະ ໂຄງການ ຂອງ
ຄະນະກໍາມາທິການແມ່ນໍ້າຂອງສາກົນ.ຍຸດທະສາດດັ່ງກ່າວນີ້ ແມ່ນຖືກສ້າງຂື້ນ
ເພື່ອປະກອບສ່ວນ ແລະ ສະຫນັບສະຫນູນ ຍຸດທະສາດອື່ນໆທີ່ມີຈຸດປະສົງ 
ເພື່ອບັນລຸ ເປົ້າຫມາຍຂອງການພັດທະນາແບບຍືນຍົງ ທາງດ້ານສັງຄົມ ແລະ 
ສິ່ງແວດລ້ອມ. ພາຍໃຕ້ຂອບເຂດ ແລະ ຫລັກການຂອງແຜນຍຸດທະສາດ
ຂອງຄະນະກໍາມາທິການແມ່ນໍ້າຂອງສາກົນ ແມ່ນລວມມີການສ້າງນະໂຍບາຍ
ຂອງອົງການເພື່ອເຊື່ອມປັດໃຈທາງດ້ານສັງຄົມ ເຂົ້າໃນກິດຈະກໍາຂອງການພັດທະນາ
ກ່ຽວກັບນໍ້າ ແລະ ຊັບພະຍາກອນ ທີ່ກ່ຽວຂ້ອງອື່ນໆ. ການຊຸກຍູ້ສົ່ງເສີມ ການປະຕິບັດ
ນະໂຍບາຍຫລົ່ານັ້ນ ໂດຍຜ່ານຂະບວນການ ສ້າງຈິດສໍານຶກ ແລະ ການສ້າງ
ຄວາມສາມາດ ໂດຍຜ່ານການເຜີຍແຜ່ ແລະ ແນະນໍາກ່ຽວກັບເຄື່ອງມື ແລະ ວິທີການ
ຕ່າງໆທີ່ເປັນຕົວຊ່ວຍໃນວຽກງານການຈັດການ ແລະ ຄຸ້ມຄອງ.   



(ອົງປະກອບຫລັກ)

1 ການສ້າງນະໂຍບາຍ ບົດບາດ ຍິງ-ຊາຍ.
2 ການສະຫນັບສະຫນູນຈາກບັນດາການນໍາ ແລະ 

ຜູ້ບໍລິຫານຂັ້ນສູງ ຂອງຄະນະກໍາມາທິການ 
ແມ່ນໍ້າຂອງສາກົນ.

3 ການສ້າງຈິດສໍານຶກ ກ່ຽວກັບ ບົດບາດ ຍິງ-ຊາຍ 
ໃນອົງການ.

4 ການເສີມສ້າງຄວາມອາດສາມາດດ້ານ ບົດບາດ ຍິງ-
ຊາຍ ແລະ ການພັດທະນາ.

5 ເຮັດໃຫ້ໂຄງຮ່າງການຈັດຕັ້ງ ແລະ ລະບຽບຫລັກ
 ການຕ່າງໆ ຂອງອົງການໃຫ້ມີການເອົາໃຈໃສ່ 

ກ່ຽວກັບ ບົດບາດ ຍິງ-ຊາຍ.
6 ການຈັດຫາເຄື່ອງມື ແລະ ວິທີຈັດຕັ້ງປະຕິບັດ 

ທີ່ສອດຄ່ອງ ແລະ ຈໍາເປັນສໍາຫລັບການປະຕິບັດ 
ການພັດທະນາ ທີ່ມີຄວາມເອົາໃຈໃສ່ ກ່ຽວກັບບັນຫາ 
ບົດບາດ ຍິງ-ຊາຍ.   



ຄວາມຮັບຜິດຊອບຂອງອົງການແມ່ນໍ້າຂອງສາກົນ ໃນການເຊື່ອມ ບົດບາດ ຍິງ-ຊາຍ ເຂົ້າໃນການພັດທະນາ ຊັບພະຍາກອນນ້ຳໃນພາກພື້ນອ່າງແມ່ນ້ຳຂອງຕອນລຸ່ມ 

ອົງປະກອບທີ່ຫນຶ່ງຂອງຍຸດທະສາດແມ່ນການສ້າງນະ
ໂຍບາຍບົດບາດ ຍິງ-ຊາຍ ຂອງຄະນະ ກໍາມາທິການ
ແມ່ນໍ້າຂອງສາກົນ. ຊຶ່ງມັນຈະເປັນບ່ອນອິງ ແລະ ສິ່ງ
ອໍານວຍຄວາມສະດວກໃນການກໍາຫນົດ ແລະ ປັບປຸງ 
ບັນດາເປົ້າຫມາຍ, ການພັດທະນາສະຖາບັນ ແລະ 
ຂະບວນການພັດທະນາ ເພື່ອສະທ້ອນ ໃຫ້ເຫັນເຖິງ
ແນວຄວາມຄິດ ແລະ ບູລິມະສິດ ຂອງທັງສອງເພດ,
ແມ່ຍິງ ແລະ ຜູ້ຊາຍ. ສິ່ງເຫລົ່ານີ້, ຈະເປັນການປະກອບສ່ວ
ນເຂົ້າໃນພາລະກິດ ເພື່ອລຸດຜ່ອນຄວາມບໍ່ສະເຫມີພາບ
ທາງດ້ານ ບົດບາດ ຍິງ-ຊາຍ  ແລະ ຄວາມພະຍາຍາມ
ໃນການພັດທະນາ ແລະ ຄຸ້ມຄອງນໍ້າ ແລະ ຊັບພະຍາກອນ
ທີ່ກ່ຽວຂ້ອງຕ່າງໆ.

ອົງປະກອບທີ່ສອງຂອງຍຸດທະສາດ ບົດບາດ ຍິງ-ຊາຍ 
ຂອງຄະນະກໍາມາທິການແມ່ນໍ້າຂອງສາກົນ ລວມມີການ
ໄດ້ຮັບການສະຫນັບສະຫນູນ ແລະ ຄວາມຮັບຜິດຊອບ
ຈາກການນໍາ ແລະ ຜູ້ບໍລິຫານຂັ້ນສູງ ຂອງອົງການ. 
ສິ່ງເຫລົ່ານີ້ ແມ່ນໄດ້ປະຕິບັດໂດຍວິທີ ການຈັດງານ ແລະ 
ພິທີຕ່າງໆ ເພື່ອເພີ້ມຄວາມ ເຂົ້າໃຈກ່ຽວກັບ ບົດບາດ 
ຍິງ-ຊາຍ ໃກ້ແກ່ສະພາມົນຕີ ແລະ ຄະນະກໍາມາທິການ
ຮ່ວມ ຂອງຄະນະ ກໍາມາທິການແມ່ນໍ້າຂອງສາກົນ ແລະ 
ບັນດາ ພະນັກງານອາວຸໂສ ຂອງກອງເລຂາຄະນະກໍາມາ
ທິການ ແມ່ນໍ້າຂອງສາກົນ, ພ້ອມທັງຜູ້ຕັດສິນບັນຫາ 
ຂອງບັນດາ ກະຊວງ ແລະ ກົມກອງ ຂອງຂະແຫນງການ 
ຕ່າງໆທີ່ກ່ຽວຂ້ອງກັບຊັບພະຍາກອນນໍ້າໃນບັນດາ
ປະເທດພາຄີຊະມາຊິກ.   

ÀàÌÅ‹àÃÌßäÇÍàÇ 
ÀŠÞ×ÀèÍ ÍíÈÍàÈ 
ÇéÃ-ÆàÇ.

ການສະຫນັບ
ສະຫນູນຈາກອົງການ

ເພື່ອເຮັດໃຫ້ເປັນສິ່ງກະຕຸ້ນ ໃຫ້ມີການປ່ຽນແປງ ທໍານຽມ
ການປະຕິບັດຂອງອົງການເທື່ອລະກ້າວ, ການຝຶກອົບຮົມ
ຫລື ການຈັດພິທີຕ່າງໆ ເພື່ອສ້າງຈິດສໍານຶກ ກ່ຽວກັບ
ບົດບາດ ຍິງ-ຊາຍ ຕ້ອງໄດ້ຖືກ ຈັດຂື້ນຢ່າງເປັນປົກກະຕິ
ໃຫ້ແກ່ບັນດາ ພະນັກງານໃນທຸກໆລະດັບ ຂອງບັນດາ
ກະຊວງ ແລະ ກົມກອງຂອງຂະແຫນງການທີ່ກ່ຽວຂ້ອງ
ຕ່າງໆ, ຄະນະກໍາມະການແມ່ນໍ້າຂອງແຫ່ງຊາດ ແລະ 
ກອງເລຂາ ຄະນະກໍາມາທິການແມ່ນໍ້າຂອງສາກົນ. 

ການສ້າງຈິດສໍານຶກ 
ກ່ຽວກັບ ບົດບາດ 
ຍິງ-ຊາຍ 
ພາຍໃນອົງການ 

ການເສີມສ້າງຄວາມອາດສາມາດດ້ານ ບົດບາດ ຍິງ-ຊາຍ 
ແລະ ການພັດທະນາ ໄດ້ຖືກເນັ້ນຫນັກ ໃນຖານະທີ່ເປັນພາກ
ສ່ວນຫນຶ່ງ ທີ່ສໍາຄັນຂອງແຜນຍຸດທະສາດ ບົດບາດ ຍິງ-ຊາຍ.
ຫນ້າວຽກນີ້ ປະກອບດ້ວຍ ການຈັດການຝຶກອົບຮົມ ກ່ຽວກັບ
ການວາງແຜນທີ່ເອົາໃຈໃສ່ບັນຫາ ບົດບາດ ຍິງ-ຊາຍ ແລະ
ການວິເຄາະບົດບາດ ຍິງ-ຊາຍ ໃຫ້ແກ່ພະນັກງານວິຊາການ
ຂອງ ກອງເລຂາຄະນະກໍາມາທິການ ແມ່ນໍ້າຂອງສາກົນ,
ຄະນະກໍາມະການແມ່ນໍ້າຂອງແຫ່ງຊາດ, ກະຊວງ ແລະ 
ກົມກອງຂອງຂະແຫນງການ ທີ່ກ່ຽວຂ້ອງຕ່າງໆ ແລະ 
ພະນັກງານວິຊາການໃນລະດັບແຂວງ; ການປະສານງານ
ແລະ ການຈັດຕັ້ງ ປະຕິບັດບັນດາໂຄງການທົດລອງຕ່າງໆ 
ໃນບັນດາກະຊວງ ແລະກົມກອງທີ່ຖືກຄັດເລືອກເພື່ອເຂົ້າ
ຮ່ວມ ຝຶກອົບຮົມ ແລະ ການຝຶກຫັດຕົວຈິງ ກ່ຽວກັບການ
ວິເຄາະ ບົດບາດ ຍິງ-ຊາຍ; ແລະ ການປະສານງານ ສໍາຫລັບ
ການສຶກສາຕໍ່ໃນລະດັບປະລິນຍາໂທ, ການຄົ້ນຄ້ວາ ແລະ 
ການຝຶກອົບຮົມ ກ່ຽວກັບ ບົດບາດ ຍິງ-ຊາຍໃຫ້ແກ່ບັນດາ
ພະນັກງານຫລັກແຫລ່ງຂອງບັນດາປະເທດພາຄີສະມາຊິກ.

ອົງການທີ່ມີຄວາມ
ເອົາໃຈໃສ່ດ້ານ 

ບົດບາດ ຍິງ-ຊາຍ 

ການສ້າງຄວາມ
ສາມາດດ້ານ 

ບົດບາດຍິງ-ຊາຍ 
ແລະ ການພັດທະນາ

ອົງປະກອບທີ່ຫ້າຂອງແຜນຍຸດທະສາດ ບົດບາດ ຍິງ-ຊາຍ 
ຂອງກອງເລຂາຄະນະກໍາມາທິການ ແມ່ນໍ້າຂອງສາກົນ ແມ່ນ
ການກໍາຫນົດໂຄງຮ່າງການຈັດຕັ້ງ ແລະ ລະບຽບຫລັກການ
ຕ່າງໆ ຂອງອົງການ ໃຫ້ມີການເອົາໃຈໃສ່ ກ່ຽວກັບບົດບາດ
ຍິງ-ຊາຍ. ໃນນີ້ ປະກອບດ້ວຍການສ້າງຕັ້ງຄະນະຊີ້ນໍາ
ປະຈໍາກອງເລຂາຄະນະກໍາມາທິການແມ່ນໍ້າຂອງສາກົນ
ແລະ ຈຸດປະສານງານ ບົດບາດ ຍິງ-ຊາຍ ຢູ່ບັນດາ ກະຊວງ
ແລະ ກົມກອງທີ່ກ່ຽວຂ້ອງຕ່າງໆ ຂອງບັນດາປະເທດພາຄີ
ສະມາຊິກ ບ່ອນທີ່ມີຄວາມເຫມາະສົມ. ໃນຕໍ່ຫນ້າ ສິ່ງເຫລົ່າ
ນີ້ຈະເປັນການຮັບປະກັນ ໃຫ້ສະມາຊິກຂອງຄະນະຊີ້ນໍາ 
ຫລືຈຸດປະສານງານ ບົດບາດ ຍິງ-ຊາຍ ໄດ້ເຂົ້າຮ່ວມໃນ
ຄະນະຕັດສິນບັນຫາທີ່ສໍາຄັນຕ່າງໆ. ພ້ອມກັນນັ້ນ, ບັນດາ
ຄູ່ມື ໃນການຄຸ້ມຄອງ ບໍລິຫານໂຄງການ ໃນພາກພື້ນ
ແມ່ນໍ້າຂອງ ແລະ ທິດທາງຂອງໂຄງການຕ່າງໆ ແມ່ນຕ້ອງ
ໄດ້ເອົາໃຈໃສ່ ກ່ຽວກັບບັນຫາເລື້ອງ ບົດບາດ ຍິງ-ຊາຍ. 
ຄວນມີການສ້າງຖານຂໍ້ມູນແບບມີການແບ່ງແຍກຂໍ້ມູນຕາມ
ເພດໃຫ້ແກ່ແຜນງານ ແລະ ໂຄງການ ຂອງກອງເລຂາຄະນະ
ກໍາມາທິການແມ່ນໍ້າຂອງສາກົນ ແລະ ກະຊວງ ແລະ ກົມກອງ
ຂອງຂະແຫນງການທີ່ກ່ຽວຂ້ອງຕ່າງໆ ໂດຍການຈັດຝຶກອົບຮົມ 
ໃຫ້ແກ່ບັນດາພະນັກງານ ທີ່ຮັບຜິດຊອບຢ່າງເຫມາະສົມ.          



ຄວາມຮັບຜິດຊອບຂອງອົງການແມ່ນໍ້າຂອງສາກົນ ໃນການເຊື່ອມ ບົດບາດ ຍິງ-ຊາຍ ເຂົ້າໃນການພັດທະນາ ຊັບພະຍາກອນນ້ຳໃນພາກພື້ນອ່າງແມ່ນ້ຳຂອງຕອນລຸ່ມ 

ຍຸດທະສາດທີ່ໄດ້ຖືກກໍາຫນົດຂຶ້ນ ເປັນອັນສຸດທ້າຍ 
ແມ່ນການຈັດຫາວິທີການ ແລະ ຄູ່ມືທີ່ຈໍາເປັນສໍາຫລັບ
ການຈັດຕັ້ງປະຕິບັດການພັດທະນາໂດຍມີຄວາມ
ເອົາໃຈໃສ່ ກ່ຽວກັບບັນຫາ ບົດບາດ ຍິງ-ຊາຍ. 
ສິ່ງເຫລົ່ານີ້ ແມ່ນລວມທັງການສ້າງ ແລະ ເຜີຍແຜ່ 
“ປື້ມຄູ່ມືກ່ຽວກັບການເຊື່ອມ ບົດບາດ ຍິງ-ຊາຍ 
ເຂົ້າໃນການພັດທະນາ ແລະ ຄຸ້ມຄອງຊັບພະຍາກອນນໍ້າ 
ຢູ່ໃນພາກພື້ນແມ່ນໍ້າຂອງຕອນລຸ່ມ” ໃຫ້ເປັນ ພາສາຂອງ
ບັນດາປະເທດພາຄີສະມາຊິກ ແລະ ພ້ອມກັນນັ້ນ 
ຍັງຕ້ອງມີການປັບປຸງ ແລະ ແຈກຢາຍ ປື້ມຄູ່ມືສໍາຫລັບ
ການເຊື່ອມ ບົດບາດ ຍິງ-ຊາຍ ຊື່ງມີລາຍການ
ເພື່ອກວດສອບ ແລະ ຕິດຈາມຢ່າງລະອຽດ.  

ເຄື່ອງມືສໍາຫລັບການ
ຈັດຕັ້ງປະຕິບັດ 
ວຽກງານ ບົດບາດ 
ຍິງ-ຊາຍ

ການຈັດຕັ້ງປະຕິບັດ ບັນດາອົງປະກອບຂອງຍຸດທະສາດເຫລົ່ານີ້ ຈະເປັນການປະກອບສ່ວນ
ເຮັດໃຫ້ໄດ້ຮັບຄວາມສະເຫມີພາບ ແລະ ຄວາມເປັນທັມໃນທັງສາມດ້ານ ຂອງການພັດທະນາ 
ແບບຍືນຍົງ ໃນຂົງເຂດອ່າງແມ່ນໍ້າຂອງ: ດ້ານເສດຖະກິດ, ສິ່ງແວດລ້ອມ ແລະ ການພັດທະນາ
ສັງຄົມ ໃຫ້ແກ່ຄົນ ລຸ້ນຕໍ່ໆໄປ.   

